Казан шәһәре Яңа Савин районы 85 нче мәктәбендә «Мин татарча сөйләшәм” акциясе кысасында уздырылган эшләр турында мәгълүмат.
1 нче февральлә  татар теле һәм әдәбияты айлыгына старт бирелде. Айлыкның соңгы көннәре “Мин татарча сөйләшәм” акциясе кысасында төгәлләнде. 21 нче февраль – Туган тел көнендә бу акция ачык дәресләр белән старт алды. 

1. Мөхәммәтҗанова Фаилә Һадиулла кызы, югары категорияле укытучы, “Тиңдәш кисәкләр янында гомумиләштерүче сүзләр һәм алар арасында тыныш билгеләре”, 7нче А сыйныфы, 18 укучы;
2. Фатыхова Эльмира Расих кызы, I категорияле укытучы, “Тартык [җ] авазы һәм Җ, җ хәрефләре”, 1нче А сыйныфы, 27 укучы;
3. Миначева Розалия Габделмәннән кызы, I категорияле укытучы, “Саннарның җөмләдә кулланылышы”, 6нчы А сыйныфы, 16 укучы;

4. Шәрипова Әлфинур Әгъләм кызы, II категорияле укытучы, “Музейлар темасын йомгаклау дәресе”, 4нче Б сыйныфы, 14 укучы;

5. Миндубаев Илсур Мансур улы, I категорияле укытучы, “Табигать – туган йортыбыз”, 6нчы Б сыйныфы, 12 укучы.

Дәресләр туган телгә багышлап, яңа информацион технологияләрне кулланып үткәрелде.

22 нче февраль Батырлык көне дип игълан ителде.  Көннең девизы: “Әйтсен яшьләр: менә шулай яшәп, шулай үлсәң иде дөньяда.” ( М.Җәлил). 

Мәктәп күләмендә түбәндәге эшләр башкарылды:

· әдәби газеталар чыгарылды;
· М.Җәлил әсәрләрен сәнгатьле уку (33 укучы) һәм иллюстрацияләр конкурсы (27 укучы);

· М.Җәлил музей-фатирына виртуаль сәяхәт (2-3, 5-7 нче сыйныфлар, 200 укучы);

· Телдән журнал “Эш күрсәткән ирне ил онытмас”, 7,9,10 нчы сыйныфлар, 42 укучы;
· “Ягез әле, егетләр!”  бәйгесе, 6А сыйныфы, 16 укучы;

· “Үкенмим, бар утым, бар көчем – һәммәсе халыкка бирелде” (Ф.Яруллинның 70 еллыгына багышланган әдәби-музыкаль кичә), 4,5,6,7,11 нче сыйныфлар, 152 укучы;

· “Сатмас егет илен алтын-көмешләргә, әгәр югалтмаса вөҗданын” (А.Алиш тормыш юлы һәм иҗатына багышланган әдәби кичә),  3,4,8,9,10 нчы сыйныф укучылары, 144 укучы.
27 нче февральдә Г.Кариев исемендәге Яшь тамашачылар театрына “Йосыф һәм Зөләйха” спектаклен карарга 150 укучы алып барылды. Әти-әниләр белән берлектә Г.Камал исемендәге татар дәүләт академия театрында “Зәңгәр шәл” спектакле каралды (50 кеше). Башлангыч сыйныф укучылары белән Курчак театрына культпоход оештырылды (108 укучы).

Әниләр катнашында Халыкара хатын-кызлар көненә багышланган  “Ана җылысы – кояш җылысы” әдәби-музыкаль кичә уздырылды. (65 кеше ) 

21 нче мартта мәктәптә Татар дәүләт җыр һәм бию ансамбле катнашында Нәүрәз бәйрәменә багышланган зур концерт-тамаша булды. Тамашаны 400 укучы карады.
Район, республика күләмендә үткәрелгән конкурсларда катнаштык:

1. Район күләмендә үткәрелгән “Минем гаиләм” сочинение конкурсына 2 иң яхшы эш сайлап җибәрелде. 7 нче сыйныф укучысы Сәләхова Гөлнараның эше районда I урын алды, “Татарстан яшьләре” газетасына тәкъдим ителде.
2. Г.Исхакыйның 130 еллыгына багышланган республика сочинениеләр конкурсына Алиуллова Сиринәнең “Минем гаиләм”, Фатыхова Зәринәнең “Туган авылым”  эшләре җибәрелде.
3. Районда үткәрелгән “Татар кызы” конкурсында 10 нчы сыйныф укучысы Низамова Алия финалда “Иң сөйкемле кыз” номинациясенә лаек булды.

4. Татар халкының иң күренекле шагыйрәсе Г.Зәйнәшеваның тууына 80 ел тулуга багышланган Республикакүләм “Дулкыннар” конкурсында мәктәптә 29 укучы шигырь уку бәйгесендә көч сынашты.  2 нче В сыйныфы укучысы Горячкин Георгий, йомгаклау өлешендә катнашып, “Нәфис сүз” номинациясендә Мактау кәгазе белән бүләкләнде (1 нче март).
5. Яр Чаллы шәһәренең Гали Акыш исемендәге 84 нче лицей-интернат тарафыннан уздырылган “Сәләтле”  конкурсының читтән торып оештырылган турында 4 укучыбыз 2 турга чыкты (сайт: www.belem.ru)  

Район күләмендә уздырылган фәнни-практик конференцияләрдә катнаштык. Ибраһимова Гүзәлиянең “А.Гыйләҗев иҗаты: традицияләр һәм яңалык”, Әхмәтшин Дамирның “А.Гыйләҗев әсәрләрендә чорның чагылышы” хезмәтләре Яңа Савин районы 7 нче гимназия тарафыннан уздырылган М.Ломоносов исемендәге XII фәнни-практик конференциядә катнаштылар, эшләре җыентыкта басылып чыкты.
Март аенда газета-журналларга язылу акциясен башлап җибәрдек. “Сабантуй” газетасы, “Ялкын” журналы редакцияләре белән тыгыз элемтәдә эшлибез.   Мәктәптә чыгарыла торган “Энҗек бөртекләре” газетасында укучыларның эшләре даими яктыртылып барыла.
“Без татарча сөйләшәбез” акциясе кысаларында башкарылган эшләребез папкада яктыртыла. 
